
 “काय झालंय आजोबा? पेपर का वाचत नाही तुम्ही आज?” एके दिवशी सकाळी गुल्लीनं आजोबांना विचारलं.



 “अरे बाळा, माझा चष्मा तुटलाय. चष्म्याशिवाय मी काहीच वाचू शकत नाही.” आजोबा म्हणाले.




 “अरेच्या! असं झालं होय! काही काळजी करू नका. माझा सगळा खजिना ठेवलेलं खोकं आणतो मी.”



 गुल्ली पटकन पळत गेला. त्यानं त्याचं छोटसं चॉकलेटी रंगाचं खोकं आणलं.




 खण... खण्ण्ण... खाड खुड...



 गुल्लीला काय सापडलं?



 एक चमकदार भिंग.



 तुम्ही जर या भिंगातून नीट बघितलंत तर कोणतीही वस्तू तुम्हाला जास्त मोठी आणि छान दिसेल.




 “अरे, खरंच की! छानच झालं हे! यातून मला अगदी प्रत्येक शब्द व्यवस्थित वाचता येतोय.” आजोबा म्हणाले.




 “काय झालं मंगलचाचा?” एका रविवारी गुल्लीनं विचारलं.



 “अरे, मला या पिशवीतून बाटलीत तेल भरायचंय; पण बघ ना, किती छोटंय बाटलीचं तोंड! स्वयंपाकघर सगळं चिकट, घाण होऊन जाणार आता.” मंगलचाचा म्हणाले.



 “तुम्ही काही काळजी करू नका हो! मी तुम्हाला पटकन काहीतरी शोधून देतो.” गुल्ली म्हणाला.




 खण... खण्ण्ण... खाड खुड...



 बघूया तरी, या वेळी काय सापडतंय गुल्लीला!



 हे तर मोठ्या तोंडाचं नरसाळं.




 वरून तुम्ही काहीही ओता आणि मग बघा, सगळं कसं नीट, थेंब थेंब खाली येतं ते!



 “हे घ्या मंगलचाचा, बघा तर वापरून. तुमचं स्वयंपाकघर ठेवेल स्वच्छ आणि मग तुम्ही स्वयंपाक कराल मस्त!”




 “कित्ती छान रे गुल्ली, बरं झालं तू मला मदत केलीस.”




 “काय शोधते आहेस आजी?” गुल्लीनं विचारलं.



 “अरे, मी इथे आजोबांसाठी शिवत होते माकडटोपी. तर खाली पडली की रे माझी सुई.” आजी म्हणाली.



 “अग आजी, तू बस या आरामखुर्चीत, मी बघतो काय सापडतंय ते माझ्या छोट्याशा चॉकलेटी खोक्यात.” गुल्ली म्हणाला.




 खण... खण्ण्ण... खाड खुड...



 काय बरं सापडलं गुल्लीला?



 हे तर चुंबक! कुठलीही लोखंडाची वस्तू या चुंबकाला चिकटतेच.



 “मी जरा तपासतो जमिनीवर, म्हणजे तुझी सुई सापडेल झटकन.” गुल्ली म्हणाला.




 “हे बघ आजी, तुझी सुई कशी याला चिकटली आणि बाकीच्या कधीपासून हरवलेल्या लोखंडी वस्तूसुद्धा सापडल्या बघ.” गुल्ली म्हणाला.



 “खरंच ! तू कित्ती शहाणा आहेस आणि तुझ्या खोक्यातला तो खजिनासुद्धा कित्ती छान आहे.” आजी म्हणाली.

 गुल्लीचा खजिना
 (Marathi)



 गुल्लीकडे एक चॉकलेटी रंगाचं खोकं आहे. त्यात त्यानं कसला कसला खजिना दडवलाय. बटणं, पिना आणि अजून काय काय...! काय करतो तो या वस्तूंचं? 
बघा बरं, मग तुम्हालाही वाटेल की आपल्याकडेही असा खजिना असावा!



 या पुस्तकाची वाचन पातळी २ आहे. ओळखीचे शब्द जाणून वाचणाऱ्या आणि मदत घेऊन नवे शब्द वाचू शकणाऱ्या मुलांसाठी.



Pratham Books goes digital to weave a whole new chapter in the realm of multilingual children's stories. Knitting together children, authors, illustrators and publishers. Folding in teachers, and translators. To create a rich fabric of openly licensed multilingual stories for the children of India ­­ and the world. Our unique online platform, StoryWeaver, is a playground where children, parents, teachers and librarians can get creative. Come, start weaving today, and help us get a book in every child's hand!
content/37b4b9e6c609a0fd844c5c5b8cae0e27.jpg





content/ee4d755ed7cdbc63a2964f462b040c67.jpg





content/91fc9e37b5f015b54b6623c3a8c6c8ad.jpg





content/a99d6b6d9b04cfb7ad6ffa5473dcfc28.jpg





content/d710444fa4fa11e970eed00fa1977069.png





content/bf354463a4b9c8f54e78ce7c65e4be7c.jpg





content/1eba730cf2d3f50f8614dcddf5fea1c5.jpg





content/1718e12055cc5942548f5303f3f8ddd4.jpg





content/9304f9cb404f630427ef79c3b578491d.png
CISE R IG I





content/a5c66ea0438e97ee66266fcc2890dcfd.png





content/d2111768798e476b75ce3de81d786ac6.jpg





content/0d8651d1b0766d703eb0534adc8aac3f.jpg





content/e116c7eae4d225bbbeba092ce2ee8e6f.jpg





content/163a57243f66aa4c6d9fc497512ada06.jpg





content/61fd7e1fd7a0b699c82eb4f089a455f7.png
PRATHAM
BOOKS

A Book in Every Child's Hand






content/07fdaabb6895794a4a08f78db8e1a63a.jpg





